Mais de cen futuros técnicos en toponimia rematan a sua formacion en Gondomar.

Miforanos, o | Curso de Formacién de Especialistas en Toponimia que formara a mais de cen
técnicos de campo.

-Con cento dez persoas matriculadas, o curso desenvolveu as suas anteriores sesions en Vigo
(os dias 2, 3, 9, e 10 de marzo) e en Pontevedra (23 e 24 de marzo) co obxectivo de formar
especialistas na recollida de toponimia, achegarse & metodoloxia e as ferramentas basicas,
aproximarse aos problemas especificos da recollida, cofiecer experiencias practicas e realizar
practicas de campo en distintos concellos.

-Ao remate dos relatorios seran entregados os diplomas acreditativos polo alcalde de
Gondomar, Fernando Guitian, o vicerreitor de Extensién Cultural da Universidade de Vigo,
Henrique Costas, o director do IEM, Carlos Méixome € o director do curso Gonzalo Navaza.

Galicia ten proximo aos 2.5 milléns de topdnimos, lugares do seu territorio que contan cun
nome propio. Un patrimonio xurdido durante séculos da necesidade de identificar os espazos
xeograficos e que c6 tempo constituiron unha sinal basica de identidade para os seus
poboadores. Non s6 as cidades e vilas estan nomeadas no pais (macrotoponimia) , tamén os
montes, regatos, chans, leiras e ata as pedras foron "bautizadas" (microtoponimia), co fin de
sinalizar puntos do territorio. Nembargante, este tesouro patrimonial esta a piques de perderse
por mor do esquecemento e o agromar das novas tecnoloxias de localizacion.

Os nomes dos lugares, especialmente da micro toponimia galega, estan na memoria dos

maiores. A xente que non contou con GPS nin ordenadores para aprender a situarse no mar,
no monte ou entre leiras. Esa sabedoria foi orixinada e conservada durante séculos a base de
transmision oral, de xeracién en xeracién, sen case testemurio escrito. Nembargante, o seu
valor é fundamental e vai mais ala do folclérico ou anecdoético. En xeral cada topdnimo agocha
unha sinteses dos coflecementos que sobre un lugar especifico do territorio se acumulou polas
diversas xentes que o habitaron ou transitaron. Sintese que & vez € produto dunha estratexia
de comunicacién popular tamén case en extincién.

Unha mostra desa riqueza e complexidade dos toponimos esta no amplo espectro de
cientificos e especialistas

que abordaron a problematica durante o | Curso de Formacion de Especialistas en Toponimia ,
organizado en forma conxunta polos Concellos de Vigo, Pontevedra, Ourense e mais o Instituto
de Estudos Miforanos, co apoio da Universidade de Vigo. O mesmo desenvolveuse durante o
mes de marzo, e para a sua preparacion, mais de cen persoas asistiron as conferencias
brindadas por xedgrafos, historiadores, filélogos, cartégrafos, avogados, informaticos e por
suposto, expertos no eido da Onomastica, a Toponimia terrestre e a Talasonimia maritima.

Deste curso, que rematara esta fin de semana en Gondomar na Aula de Cultura Ponte de
Rosas do IEM, saira probablemente o maior continxente de especialistas da historia de Galicia.
O seu cometido sera percorrer a xeografia do pais no rescate deses nomes de lugares a través
de futuros convenios con administracions publicas e sociedades privadas. Nunha tarefa que se
prevé xigantesca a vez que urxente ante a perda acelerada de topdnimos e o descofiecemento
case absoluto dos mesmos por parte das novas xeracions, ainda as xa adultas.

Nese senso, a organizacion do curso informou que diversos concellos, entre eles o de
Gondomar asi como a Area de Normalizacién da Universidade de Vigo xa comprometeron a
chega de varias bolsas de traballo para poder realizar practicas de recollida de toponimia en
diversos lugares.

Presentacion do curso no VERBUM de Vigo.

